Հիմնավորում

[bookmark: _Hlk175044585]«Հայաստանի Հանրապետության քրեական օրենսգրքում փոփոխություններ և լրացումներ կատարելու մասին», «Առևտրի և ծառայությունների մասին» օրենքում լրացում կատարելու մասին», «Հայաստանի Հանրապետության աշխատանքային օրենսգրքում լրացում կատարելու մասին», «Երեխայի իրավունքների մասին» օրենքում լրացում կատարելու մասին», «Ոստիկանության մասին» օրենքում լրացում կատարելու մասին», «Ճանապարհային երթևեկության անվտանգության ապահովման մասին» օրենքում փոփոխություններ և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքների նախագծերի ընդունման անհետաձգելիության վերաբերյալ


«Հայաստանի Հանրապետության քրեական օրենսգրքում փոփոխություններ և լրացումներ կատարելու մասին», «Առևտրի և ծառայությունների մասին» օրենքում լրացում կատարելու մասին», «Հայաստանի Հանրապետության աշխատանքային օրենսգրքում լրացում կատարելու մասին», «Երեխայի իրավունքների մասին» օրենքում լրացում կատարելու մասին», «Ոստիկանության մասին» օրենքում լրացում կատարելու մասին», «Ճանապարհային երթևեկության անվտանգության ապահովման մասին» օրենքում փոփոխություններ և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքների նախագծերը մշակվել են հետևյալ հիմնական նպատակներով՝

1) [bookmark: _Hlk193462638]Հաշվի առնելով տրանսպորտային միջոցներ վարելու իրավունք չունեցող անձանց կողմից պարբերաբար տրանսպորտային միջոցներ վարելու հանրային բարձր վտանգավորությունը՝ նշված իրավախախտումը պարբերաբար կատարելու դեպքում այն նախատեսել որպես հանցանք՝ միաժամանակ վերանայելով տրանսպորտային միջոցներ վարելու իրավունք չունեցող անձանց կողմից տրանսպորտային միջոցներ վարելու համար նախատեսված վարչական, իսկ տրանսպորտային միջոցներ վարելու իրավունք չունեցող, այդ իրավունքը կասեցված կամ այդ իրավունքից զրկված անձանց դեպքում՝ քրեական պատասխանատվությունը՝ այդ արարքների հանրային վնասակարությանը և վտանգավորությանը համապատասխան,
2) Հաշվի առնելով անչափահասների շրջանում կատարվող հանցագործությունների կառուցվածքն ու դինամիկան՝ արգելել արտաքին տեսքով կամ կառուցվածքով սառը զենքին նմանվող և արտադրական, կենցաղային, տնտեսական, ուսումնական, մշակութային կամ դեկորատիվ նշանակություն ունեցող առարկաների, սարքերի կամ գործիքների վաճառքը 18 տարին չլրացած անձանց՝ համապատասխան սուբյեկտների համար նախատեսելով վարչական պատասխանատվություն, ինչպես նաև՝ նախատեսել վարչական պատասխանատվություն՝ 16-ից մինչև 18 տարեկան անձանց կողմից նշված առարկաները, սարքերը կամ գործիքները կրելու համար,
3) Քաղաքացիների շահերից ելնելով՝ ՀՀ քաղաքացի հանդիսացող վարորդներին ազատել վարելու ընթացքում իրենց մոտ վարորդական վկայական չունենալու համար վարչական պատասխանատվությունից, եթե իրավախախտումը հայտնաբերած պաշտոնատար անձը էլեկտրոնային համակարգի միջոցով հնարավորություն ունի ստուգել գործող վարորդական վկայականի առկայությունը,
4) Հաշվի առնելով ՀՀ քաղաքացիների (այդ թվում՝ երկքաղաքացի հանդիսացող) շահերը՝ այլ երկրներում ստացած և Վիեննայի՝ 1968 թվականի «Ճանապարհային երթևեկության մասին» կոնվենցիայով և դրա հետագա փոփոխություններով ու լրացումներով վարորդական վկայականներին ներկայացվող պահանջներին համապատասխանող վարորդական վկայականները ՀՀ տարածքում համարել գործող այդ անձանց` Հայաստանի Հանրապետություն մուտք գործելու պահից 3 ամիս ժամկետով,
5) Հաշվի առնելով վարորդների շահերը՝ լավարկել տրանսպորտային միջոցի վարորդի բացակայության դեպքում տրանսպորտային միջոցը հատուկ տարածք բերման ենթարկելու դեպքում վարորդին իրազեկելու գործիքակազմը։
Հաշվի առնելով նշված խնդիրների հանրային լայն ազդեցությունը և դրանց լուծման հրատապությունը, այդ թվում՝ քաղաքացիների շահերը, անհրաժեշտություն է առաջացել՝ «Հայաստանի Հանրապետության քրեական օրենսգրքում փոփոխություններ և լրացումներ կատարելու մասին», «Առևտրի և ծառայությունների մասին» օրենքում լրացում կատարելու մասին», «Հայաստանի Հանրապետության աշխատանքային օրենսգրքում լրացում կատարելու մասին», «Երեխայի իրավունքների մասին» օրենքում լրացում կատարելու մասին», «Ոստիկանության մասին» օրենքում լրացում կատարելու մասին», «Ճանապարհային երթևեկության անվտանգության ապահովման մասին» օրենքում փոփոխություններ և լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքների նախագծերի փաթեթը համարել անհետաձգելի։



ՀՀ ներքին գործերի նախարարություն
